
2 iyul 2021-ci il, cümə6
Azərbaycan Respublikası Nazirlər Kabinetinin Qərarı

№ 182       Bakı şəhəri, 24 iyun 2021-ci il

“Könüllü tibbi sığorta şəhadətnaməsinin 
forması və onun tətbiqi Qaydaları”nın təsdiq 
edilməsi və “Tibbi sığorta şəhadətnaməsinin 
forması və onun tətbiqi Qaydalarının təsdiq 
edilməsi haqqında” Azərbaycan Respublikası 
Nazirlər Kabinetinin 2002-ci il 25 mart tarixli 
49 nömrəli Qərarının ləğv edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikasının Nazirlər 
Kabineti qərara alır:

1. “Könüllü tibbi sığorta şəhadətnaməsinin 

forması və onun tətbiqi Qaydaları” təsdiq edilsin 
(əlavə olunur).

2. “Tibbi sığorta şəhadətnaməsinin forması 
və onun tətbiqi Qaydalarının təsdiq edilməsi 
haqqında” Azərbaycan Respublikası Nazirlər 
Kabinetinin 2002-ci il 25 mart tarixli 49 nömrəli 
Qərarı (Azərbaycan Respublikasının Qanunveri-
cilik Toplusu, 2002, № 3, maddə 152; 2008, № 6, 
maddə 581; 2016, № 6, maddə 1220) ləğv edilsin.

Əli ƏSƏDOV 
 Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 183       Bakı şəhəri, 25 iyun 2021-ci il

“Mülki müdafiə üzrə dərəcələr verilən 
təsərrüfat obyektlərinin Siyahısı”nın təsdiq 
edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikasının Nazirlər 

Kabineti qərara alır:
“Mülki müdafiə üzrə dərəcələr verilən 

təsərrüfat obyektlərinin Siyahısı” təsdiq edilsin 
(əlavə olunur, məxfi).

Əli ƏSƏDOV 
 Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 184       Bakı şəhəri, 25 iyun 2021-ci il

Azərbaycan Respublikası Nazirlər Kabi-
netinin 2011-ci il 15 iyul tarixli 118 nömrəli 
Qərarı ilə təsdiq edilmiş “Azərbaycan Respub-
likası Təhsil Nazirliyinin strukturuna daxil ol-
mayan tabeliyindəki qurumların Siyahısı”nda 
dəyişiklik edilməsi haqqında

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikası Təhsil Nazirli-
yinin təklifinə əsasən Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər Kabineti-
nin 2011-ci il 15 iyul tarixli 118 nömrəli Qərarı 
(Azərbaycan Respublikasının Qanun-vericilik 
Toplusu, 2011, № 7, maddə 745, № 10, maddə 
969, № 12, maddələr 1241, 1245; 2012, № 3, 
maddə 257, № 4, maddə 399, № 6, maddələr 633, 
634, № 12, maddə 1346; 2013, № 6, maddə 775, 
№ 9, maddə 1130; 2014, № 1, maddə 72, № 2, 
maddə 214, № 6, maddə 751, № 7, maddə 907, 
№ 9, maddə 1120; 2015, № 3, maddə 336, № 6, 
maddə 807, № 8, maddə 966, № 10, maddələr 
1226, 1229, № 12, maddə 1571; 2016, № 1, 
maddə 176, № 2 (II kitab), maddə 373, № 3, 

maddə 622, № 5, maddə 957, № 6, maddə 1209, 
№ 10, maddə 1723, № 11, maddə 1919; 2017, № 
2, maddələr 285, 302, 319, № 6, maddələr 1223, 
1226; 2018, № 11, maddələr 2429, 2456, № 12 
(II kitab), maddələr 2739, 2759; 2019, № 11, 
maddə 1853; 2020, № 3, maddə 368, № 7, maddə 
980, № 10, maddə 1301; 2021, № 3, maddə 268) 
ilə təsdiq edilmiş “Azərbaycan Respublikası 
Təhsil Nazirliyinin strukturuna daxil olmayan 
tabeliyindəki qurumların Siyahısı”nda aşağıdakı 
dəyişikliklər edilsin:

1. “Ali təhsil müəssisələri” bölməsinin 2-ci 
hissəsində “Akademiyası” sözü “və Sənaye Uni-
versiteti” sözləri ilə əvəz edilsin.

2. “Təhsil Nazirliyinin tabeliyində olan digər 
təşkilatlar” bölməsinin 4-cü hissəsində “Akademi-
yasının” sözü “və Sənaye Universitetinin” sözləri 
ilə əvəz edilsin.

3. “Təsərrüfathesablı təşkilatlar” bölməsinin 
5-ci hissəsində “Akademiyasının” sözü “və 
Sənaye Universitetinin” sözləri ilə əvəz edilsin.

Əli ƏSƏDOV 
 Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 185       Bakı şəhəri, 26 iyun 2021-ci il

“Respublika üzrə illik su təsərrüfatı 
balansının təsdiq edilməsi Qaydası”nın təsdiq 
edilməsi haqqında” Azərbaycan Respublikası 
Nazirlər Kabinetinin 2019-cu il 3 may tarixli 
208 nömrəli Qərarında dəyişiklik edilməsi 
barədə

“Elektron su təsərrüfatı” informasiya sistemi 
haqqında Əsasnamə”nin təsdiq edilməsi barədə” 
Azərbaycan Respublikası Prezidentinin 2021-
ci il 13 fevral tarixli 1289 nömrəli Fərmanının 
5.2-ci bəndinin icrasını təmin etmək məqsədilə 
Azərbaycan Respublikasının Nazirlər Kabineti 
qərara alır:

Azərbaycan Respublikası Nazirlər Kabineti-
nin 2019-cu il 3 may tarixli 208 nömrəli Qərarı 
(Azərbaycan Respublikasının Qanun-vericilik 
Toplusu, 2019, № 5, maddə 943) ilə təsdiq 
edilmiş “Respublika üzrə illik su təsərrüfatı 
balansının təsdiq edilməsi Qaydası”na aşağıdakı 
məzmunda 1.3-cü bənd əlavə edilsin:

“1.3. Respublika üzrə illik su təsərrüfatı 
balansına dair, ölkənin əsas su və su təsərrüfatı 
obyektlərində su ehtiyatları barədə gündəlik 
məlumatlar, o cümlədən su anbarlarının səviyyəsi, 
həcmi, su anbarına daxil olan və çıxan su 
həcmləri (strukturu göstərilməklə), hidroqov-
şaqların qəbul etdiyi və ötürdüyü su həcmləri 
(strukturu göstərilməklə), çaylar üzrə, məntəqələr 
və yerləşdiyi ərazilər göstərilməklə, su sərfi, 
subartezian və artezian quyularının istismarı 
barədə, su ehtiyatlarının qiymətləndirilməsi, 
inventarlaşdırılması və modelləşdirilməsi ilə 
bağlı digər məlumatlar Azərbaycan Respublikası 
Prezidentinin 2021-ci il 13 fevral tarixli 1289 
nömrəli Fərmanı ilə təsdiq edilmiş “Elektron 
su təsərrüfatı” informasiya sistemi haqqın-
da Əsasnamə”yə uyğun olaraq “Elektron su 
təsərrüfatı” informasiya sisteminə daxil edilir.”.

Əli ƏSƏDOV 
 Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 186       Bakı şəhəri, 29 iyun 2021-ci il

Ağcabədi şəhərinin 2035-ci ilə qədərki 
dövrdə inkişafına dair “Ağcabədi şəhərinin 
Baş planı”nın təsdiq edilməsi haqqında

“Azərbaycan Respublikasının Şəhərsalma və 
Tikinti Məcəlləsinin təsdiq edilməsi, qüvvəyə 
minməsi və bununla bağlı hüquqi tənzimləmə 
haqqında” Azərbaycan Respublikasının 2012-ci 
il 29 iyun tarixli 392-IVQ nömrəli Qanununun 
tətbiqi barədə” Azərbaycan Respublikası Prezi-
dentinin 2012-ci il 4 sentyabr tarixli 695 nömrəli 

Fərmanının 4.2-ci bəndinə əsasən, Azərbaycan 
Respublikası Dövlət Şəhərsalma və Arxitektura 
Komitəsinin təklifini nəzərə alaraq Azərbaycan 
Respublikasının Nazirlər Kabineti qərara alır:

Ağcabədi şəhərinin 2035-ci ilə qədərki dövrdə 
inkişafına dair “Ağcabədi şəhərinin Baş planı” 
təsdiq edilsin (əlavə olunur).

Əli ƏSƏDOV 
 Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 187       Bakı şəhəri, 29 iyun 2021-ci il

“Xüsusi karantin rejimi ilə bağlı əlavə 
tədbirlər barədə” Azərbaycan Respublikası 
Nazirlər Kabinetinin 2020-ci il 12 sentyabr ta-
rixli 336 nömrəli Qərarında dəyişiklik edilməsi 
haqqında 

“Sanitariya-epidemioloji salamatlıq haq-
qında” Azərbaycan Respublikası Qanununun 
25-ci maddəsinə və Azərbaycan Respublikası 
Nazirlər Kabinetinin 2020-ci il 28 fevral tarixli 
73-1 nömrəli Qərarı ilə təsdiq edilmiş “Yoluxucu, 
parazitar və kütləvi qeyri-yoluxucu xəstəliklərin 
əmələ gəlməsi, yaxud yayılması təhlükəsi ya-
randıqda karantin-təşkilat, profilaktika və digər 
zəruri tədbirlərin görülməsi Qaydaları”na əsasən 
Azərbaycan Respublikasının Nazirlər Kabineti 
qərara alır:

“Xüsusi karantin rejimi ilə bağlı əlavə 
tədbirlər barədə” Azərbaycan Respublikası 
Nazirlər Kabinetinin 2020-ci il 12 sentyabr tarixli 
336 nömrəli Qərarının (Azərbaycan Respublikası-

nın Qanunvericilik Toplusu, 2020, № 9, maddələr 
1209, 1231, № 10, maddələr 1274, 1275, 1278, 
1283, 1298, 1314, 1315, № 11, maddələr 1387, 
1394, № 12, maddələr 1588, 1592, 1612; 2021, 
№ 1, maddələr 92, 106, № 3, maddələr 267, 290, 
291; Azərbaycan Respublikası Nazirlər Kabineti-
nin 2021-ci il 19 aprel tarixli 100 nömrəli, 26 may 
tarixli 151 nömrəli və 22 iyun tarixli 177 nömrəli 
qərarları) 1.1.15-ci yarımbəndi aşağıdakı redaksi-
yada verilsin:

“1.1.15. 2021-ci il 4 iyul saat 00:00-dan 5 iyul 
saat 06:00-dək, 10 iyul saat 00:00-dan 12 iyul saat 
06:00-dək, 17 iyul saat 00:00-dan 19 iyul saat 
06:00-dək, 24 iyul saat 00:00-dan 26 iyul saat 
06:00-dək, 31 iyul saat 00:00-dan 1 avqust saat 
06:00-dək ictimai nəqliyyatda, həmçinin Bakı 
Metropolitenində sərnişindaşıma fəaliyyətinin 
dayan-dırılması.”.

Əli ƏSƏDOV 
 Azərbaycan Respublikasının Baş naziri

Qeyd: Qərara edilmiş əlavələrin tam mətni ilə www.nk.gov.az və 
www.xalqqazeti.com saytlarında tanış ola bilərsiniz.

Dövlət Statistika Komitəsindən 
verilən məlumatda bildirilir ki, əvvəlcə 
komitə sədri Tahir Budaqov iclasın 
gündəliyində duran məsələlər barədə 
Şura üzvlərinə məlumat verib. Bildirib 
ki, Azərbaycan Respublikası Mədən 
Hasilatı üzrə Şəffaflıq Təşəbbüsünün 
tətbiqində pilot ölkə olmaqla hasilat 
sənayesində şəffaflıq (HSŞ) və hesa-
batlılıq üzrə beynəlxalq səyləri daim 
dəstəkləmiş, beynəlxalq standartlar 
əsasında HSŞ üzrə hesabatlılığın 
təmin edilməsi məqsədilə ölkədə 
fəaliyyət göstərən xarici və yerli 
şirkətlərlə sıx əməkdaşlıq edərək 
lazımi tədbirlər həyata keçirmiş, o 
cümlədən müvafiq hesabatların hazır-
lanaraq ictimaiyyətə açıqlığını təmin 

etmişdir. 
Son illərdə hesabatlılığı təşviq 

edən beynəlxalq prinsip və standart-
larda hesabatvermə mexanizmlərinin 
səmərəliliyinin artırılması və onla-
rın daha çevik işləməsi məqsədilə 
mühüm dəyişikliklər nəzərə alınmaqla 
Azərbaycan Respublikası Preziden-
tinin “Hasilat sənayesində şəffaflıq 
üzrə hesabatlılığın tətbiqi ilə bağlı 
əlavə tədbirlər haqqında” 2020-ci il 
28 iyul tarixli 1114 nömrəli Fərmanı ilə 
dayanıqlı hesabatlılığın tətbiqi üzrə 
yeni tələblər müəyyənləşdirilmiş və 
HSŞ üzrə hesabatlılığın və bu sahədə 
dövlət orqanlarının (qurumlarının) 
fəaliyyətinin əlaqələndirilməsinin, 
Azərbaycan Respublikasında HSŞ 

üzrə hesabatların davamlı toplan-
masının və ümumiləşdirilmiş rəsmi 
statistika məlumatlarının ictimaiyyətə 
açıqlanmasının təmin edilməsi 
Azərbaycan Respublikasının Dövlət 
Statistika Komitəsinə həvalə edil-
mişdir. Dövlət Statistika Komitəsi 
tərəfindən sözügedən Fərmanın 
icrasını təmin etmək məqsədilə ötən 
dövr ərzində müvafiq tədbirlər həyata 
keçirilmişdir.

Daha sonra komitə sədri son illər 
inzibati məlumatlardan istifadəni 
artırmaq istiqamətində aparılan 
işlər barədə şura üzvlərinə məlumat 
verərək qeyd edib ki, inzibati 
məlumatlar rəsmi statistika üçün 
xüsusi əhəmiyyətə malikdir. 

Statistik vahidlərin üzərinə düşən 
məlumat yükünün azaldılması üçün 
onlar tərəfindən müxtəlif dövlət qu-
rumlarına təqdim edilən məlumatlar 
üzrə təkrarçılığın aradan qaldırıl-
ması, inzibati vəzifələrinin yerinə 
yetirilməsi ilə əlaqədar dövlət qurum-
ları tərəfindən toplanan məlumatların 
rəsmi statistikada istifadəsinin 
genişləndirilməsi, həmin məlumatların 
Dövlət Statistika Komitəsinin statistik 
məlumat bazalarına inteqrasiyası ilə 
bağlı zəruri tədbirlərin görülməsini 
təmin etmək məqsədilə müvafiq işçi 
qrupları yaradılmışdır. İşçi qruplarına 

verilmiş tapşırıqların icrası olaraq, 
Ədliyyə, Əmək və Əhalinin Sosi-
al Müdafiəsi, Təhsil nazirliklərinin, 
eləcə də Dövlət Miqrasiya Xidməti və 
Dövlət İmtahan Mərkəzinin məlumat 
bazalarının inteqrasiyasına dair hazır-
lanmış müvafiq razılaşmalar imza-
lanmış və bununla əlaqədar hazırda 
zəruri təşkilati, texnoloji və texniki 
tədbirlər həyata keçirilməkdədir.

İclas zamanı Dövlət Statisti-
ka Komitəsinin statistika işlərinin 
əlaqələndirilməsi və strateji plan-
laşdırma şöbəsinin müdiri Qasım 
Əliyev “Dövlət qurumlarının məlumat 
bazalarının Dövlət Statistika 
Komitəsinin statistik məlumat baza-
sına inteqrasiyası ilə bağlı görülmüş 
işlər haqqında”, sənaye və tikinti 
statistikası şöbəsinin müdiri Elman 
Qasımzadə “Hasilat sənayesində 
şəffaflıq üzrə hesabatlılığın tətbiqi ilə 
bağlı həyata keçirilmiş tədbirlər haq-
qında” məruzələrlə çıxış edərək ətraflı 
məlumat veriblər.

Müzakirələrlə davam edən iclasda 
Şura üzvləri tərəfindən müxtəlif 
təkliflər səsləndirilib, görülmüş 
işlər müsbət qiymətləndirilib və bu 
istiqamətdə işlərin davam etdirilməsi 
məqsədəuyğun hesab edilib.

Samirə ƏLIYEVA, “Xalq qəzeti”

Dövlət Statistika Komitəsi yanında 
Statistika Şurasının növbəti iclası keçirilib

Azərbaycan Respublikasının Dövlət Statistika Komitəsi 
yanında Statistika Şurasının növbəti iclası keçirilib.

“Cənub Qaz Dəhlizi”nin buraxı-
lış gücünün artırılacağı təqdirdə 
"Şahdəniz 2" yatağından hasil 
olunan illik 16 milyard kubmetrdən 
iki dəfə çox qaz nəql etmək mümkün 
olacaq. Bununla da Azərbaycan regi-
onal qaz qovşağına çevirə bilər.

Beynəlxalq Enerji Agentliyinin (BEA) 
hesabatında qeyd olunur ki, Azərbaycan 
neft-qaz sahəsində sabit investisiya mühiti 
yarada bilib və etibarlı neft-qaz ixracatçısı-
na çevrilib: "Cənub Qaz Dəhlizi" layihəsinin 
başa çatması isə beynəlxalq əhəmiyyətli 
mühüm nailiyyətdir. Bu dəhliz vasitəsilə 
"Şahdəniz 2" yatağından qaz Türkiyə 
vasitəsilə Avropaya nəql olunur. "Cənub Qaz 
Dəhlizi" Azərbaycana qaz ixracında yeni 
gəlir mənbəyi təqdim etməklə Avropaya qaz 

tədarükü marşrutlarını şaxələndirməyə və 
tədarükün təhlükəsizliyini yüksəltməyə imkan 
verir".

BEA proqnozlaşdırır ki, 2025-ci ildə 
Avropada qaz idxalına tələbat ildə 45 mil-
yard kubmetrədək artacaq: "Şahdəniz-2" 
"Cənub Qaz Dəhlizi" üçün qaz mənbəyidir. 
İldə 16 milyard kubmetrlik maksimum ha-
silat həcmləri uzunmüddətli müqavilələrlə 
Türkiyəyə (6 milyard kubmetr), eləcə də 
Yunanıstan, Bolqarıstan və İtaliyaya (10 
milyard kubmetr) satılıb. 2018-ci ildə SOCAR 
"Şahdəniz" yatağının işlənməsinin üçüncü 
mərhələsinin nəzərdən keçirildiyni bildirib. 
Amma hələlik bu layihənin reallaşdırılıb-real-
laşdırılmayacağı məlum deyil".

“Xalq qəzeti”            

Beynəlxalq Enerji Agentliyi: 
“Cənub Qaz Dəhlizi” 
Azərbaycanı regional qaz 
qovşağına çevirə bilər 

Kibertəhlükəsizlik 
indeksi xeyli yaxşılaşıb

Beynəlxalq Telekommunikasiya Ittifaqının 
“Qlobal kibertəhlükəsizlik indeksi 
2020” (Global Cybersecurity Index, GCI) 

hesabatı dərc edilib.

Nəqliyyat, Rabitə və 
Yüksək Texnologiyalar 
Nazirliyndən verilən 
məlumatda bildirilir ki, 
Azərbaycan reytinqdə 
mövqeyini 15 pillə yax-
şılaşdıraraq 40-cı yerdə 
qərarlaşıb. Ölkəmiz 
ümumilikdə  89.31 xal 
toplayıb.

Ölkələrin “GCI” 
indeksinin müəyyən 
edilməsi məqsədilə 
müvafiq məlumatların 
toplanması 2014-cü ildən həyata keçirilir. “GCI” indeksi 
dövlətlərin kibertəhlükəsizlik səviyyəsini beş əsas sahə üzrə 
qiymətləndirməklə ranqlaşdırma məqsədi daşıyır: 

– hüquqi tədbirlər (qanunvericilik, tənzimləmə və 
nəzarət); 

– texniki tədbirlər (CERT, standartlar, sertifikatlaşdırma); 
– təşkilati tədbirlər (siyasət, strategiya, cavabdeh təşkilat, 

milli qiymətləndirmə); 
– kadr potensialının gücləndirilməsi tədbirləri (standart-

ların işlənməsi, insan resurslarının inkişafı, peşəkarların və 
təşkilatların sertifikatlaşdırılması);

– Əməkdaşlıq (idarələrarası, idarədaxili, dövlət-özəl sek-
tor, beynəlxalq). 

“GCI” indeksi qeyd olunan beş istiqaməti xarakterizə 
edən 20 indikatoru bir indeksdə birləşdirir. 

"Qlobal kibertəhlükəsizlik indeksi 2020" hesabatında 
Azərbaycan MDB ölkələri arasında Rusiya və Qazaxıstan-
dan sonra 3-cü yerdədir. 

Ölkəmiz Beynəlxalq Telekommunikasiya İttifaqına üzv 
olan 194 ölkə arasında İsveçrə (42), Tunis (45), İrlandiya 
(46), İran (54), Gürcüstan (55), İslandiya (58), Rumıniya 
(62), Sloveniya (67), Çexiya (68), Ukrayna (78) kimi ölkələri 
qabaqlayıb.

Reytinqdə ilk yerləri isə müvafiq olaraq, ABŞ, Böyük 
Britaniya, Səudiyyə Ərəbistanı, Estoniya, Cənubi Koreya, 
Sinqapur, İspaniya bölüşür. 

Samirə ƏLIYEVA, “Xalq qəzeti”

“Anadolu Qartalı – 2021” beynəlxalq 
taktiki-uçuş təlimində “Yüksək 
səviyyəli müşahidəçi günü” keçirilib 

“Anadolu Qartalı - 2021” beynəlxalq taktiki-uçuş təlimi çərçivəsində keçirilən 
“Yüksək səviyyəli müşahidəçi günü”ndə Azərbaycan Hərbi Hava Qüvvələri 
komandanının müavini general-mayor Namiq Islamzadə də  iştirak edib.

Müdafiə Nazirliyinin mətbuat xidmətindən 
verilən məlumatda bildirilir ki, əvvəlcə təlimin 
məqsədi, pilotların hazırlığı, yerləşməsi, 
cəlb edilən qüvvələr, icra edilən tapşırıqlar, 
aviasiya vasitələrinin uçuşu və istifadəsi 
barədə brifinq təqdim olunub.

Sonra qonaqlar Türkiyə Silahlı 
Qüvvələrinin məşhur “Mehtəran” birliyinin 
“Mehtər marşı”nı və Türkiyə Hərbi Hava 
Qüvvələrinin “Solo Türk” və “Türk Ulduzları” 
aviaqrupuna daxil olan F-5 və F-16 

tipli təyyarələrinin nümunəvi uçuşlarını 
izləyiblər,

Simulyasiya mərkəzi ilə yaxından tanışlıq 
qonaqlarda böyük maraq doğurub.

Türkiyə Hərbi Hava Qüvvələrinin 
komandanı ordu generalı Hasan 
Küçükakyüz təlimlərdə iştirak edən pilotların 
hazırlığını yüksək qiymətləndirib və onlara 
fəaliyyətlərində uğurlar arzulayıb.

“Xalq qəzeti”

Koronavirusu 
müəyyən edən maska

Insan orqanizmində inkişaf edib fəsadlar törədən 
virusların aşkar edilməsi müəyyən vaxt və prosedur 
tələb edir. Canalıcı COVID–19 virusuna  yoluxmanı 
asan və tez müəyyən etmək üçün amerikalı alimlər 
xüsusi maska hazırlayıblar.

Xarici mediada bu barədə yayılan xəbərlərdə bildirilir ki, 
insanın koronavirus daşıyıcısı olub-olmamasını onların tax-
dığı maskada olan xüsusi sensor, təxminən bir saat yarıma 
göstərə bilir. Yeni maskanı onun göstəricisini başqalarının 
oxumasını əngəlləyrək quraşdırmaq da olar. 

Alimlər bildiriblər ki, oxşar sensoru çoxdan hazırlama-
ğa başlayıblar. Lakin əvvəllər sensor adamların “Ebola” və 
“Zika” viruslarına yoluxub-yoluxmadığını göstərməli idi.

Hazırladı: R. TAHIR, “Xalq qəzeti”

